
Saksnr.  Utval Møtedato 
051/22 Alver formannskap 05.05.2022 

 
 
Godkjenning av  innkalling og saksliste 
 
Kommunedirektøren sitt framlegg til vedtak: 
Innkalling og saksliste vert godkjent. 

Godkjenning av møteprotokoll 
 
Kommunedirektøren sitt framlegg til vedtak: 
Møteprotokollen vert godkjent. 

Saksnr. Utvalg Møtedato 
053/22 Alver formannskap  
 Alver kommunestyre  

 

 
Kommuneplanen sin samfunnsdel 
 
Kommunedirektøren sitt framlegg til vedtak: 

• Kommunestyret vedtar kommuneplanen sin samfunnsdel, med heimel i plan- og 
bygningslova § 11-15. Planen blir vedtatt i samsvar med endringane som blir langt 
fram i saka.   

 

 
Politisk handsaming 
Saka skal til innstilling i formannskapet 5. mai 2022. 
Saka skal avgjerast i kommunestyret 19. mai 2022. 
 

1. Bakgrunn og fakta  
1.1 Kva saka gjeld 

 
Dette er den første kommuneplanen til Alver kommune. Kommuneplanen er kommunens 
overordna, heilskapelege styringsverktøy og har to deler:  
 

• Samfunnsdelen som legg føringar for samfunnsutviklinga og tenester 
• Arealdelen som fastsett arealutviklinga, vekst og vern i kommunen 

 
Kommuneplanen sin samfunnsdel gjeld til 2034. I samband med planstrategien, som blir 
utarbeida første året i kvar kommunestyreperiode, kan kommunestyret vedta rullering av 
samfunnsdelen.  
 
Samfunnsdelen er forankra i planprogrammet som blei vedtatt av kommunestyret 17.09.2020. 
Kommuneplanen er tufta på dei 17 berekraftsmåla til FN, som ser miljømessig, sosial og 
økonomiske utvikling i samanheng. I kapittel 5 i samfunnsdelen blir framtidsvisjon, hovudmål, 
delmål og vegval presentert. Planen har fire hovudmål med tilhøyrande delmål (Dette vil vi 
oppnå) og vegval (Slik skal vi gjere det). I kapittel 6 viser planen korleis vi skal utvikle areala til 



kommunen i tråd med mål og vegval i kapittel 5. Prinsippa i kapittel 6 skal vere eit bindeledd 
mellom samfunnsdelen og arealdelen.  
 
1.2 Planprosessen 
 
Planoppstart  
Formannskapet i Alver kommune vedtok oppstart av arbeidet med kommuneplanen, og å 
leggje ut planprogram for samfunnsdelen på høyring og offentleg ettersyn, i møte 19.03.2020 
(sak 027/20). Vedtaket har heimel i plan- og bygningslova § 11-12 og 11-13. 
 
Planprogrammet gjer greie for føremålet med planarbeidet, planprosessen, plantema og 
opplegget for medverknad.  
 
Kommunestyret i Alver kommune vedtok framlegg til planprogram for kommuneplanen sin 
samfunnsdel 17.09.2020 (sak 098/20). Vedtaket har heimel i plan- og bygningsloven § 11-13. 
 
Medverknad og politisk prosess 
Frå september 2020 til mars 2021 blei det gjennomført ein medverknadsprosess. 
Medverknadsprosessen var ein felles prosess saman med kommunedelplan for oppvekst og 
kommunedelplan for helse og omsorg. I medverknadsprosessen har det vore møte og 
samtalar med innbyggjarar, barn, unge, lag og organisasjonar, næringsliv, råd og utval, 
politikarar, og tilsette i kommunen. 
 
Medverknadsprosessen er samla i sju rapportar, som ligg som vedlegg til saka: 
 

1. Melding frå folket 
2. Nærsenterstudie 
3. Samtalar med råda 
4. Tenketank med næringslivet 
5. Mitt Alver 
6. Digital samfunnsdialog 
7. Melding frå administrasjonen 

 
Etter medverknadsprosessen med innbyggjarar og andre aktørar, starta det politiske 
strategiarbeidet med styringsgruppemøte i formannskapet 24. mars 2021. I løpet av våren blei 
det gjennomført politiske arbeidsmøte med ulike utval og kommunestyret. Grunnlaget for 
desse arbeidsmøta var kunnskapsgrunnlaget frå medverknadsprosessen. Først blei det 
gjennomført ein analysefase, der alle innspel frå både medverknadsprosess og politiske 
arbeidsmøte er samla i ei hovudanalyse. Denne analysen er brukt i arbeidet med peike ut 
visjon, mål og vegval som er lagt inn i endeleg høyringsutkast. 
 
Høyringsutkastet til samfunnsdelen blei lagt fram for politisk handsaming i formannskapet 2. 
september (sak 76/21). Formannskapet gjorde følgjande vedtak i saka: 
 

• Formannskapet ser behov for ytterlegare arbeid, presiseringar og tydeliggjering i 
samfunnsplanen og vil difor ikkje legga dokumentet på høyring og offentleg ettersyn 
på noverande tidspunkt. Formannskapet ber om eit nytt styringsgruppemøte for 
samfunnsplanen innan utgangen av september, der styringsgruppa får høve til å 
legga inn bestillingar og forventningar som må arbeidast inn i planen før denne blir 
lagd ut på høyring. 

 
I etterkant av formannskapsmøtet 2. september er det gjennomført to styringsgruppermøte 
der styringsgruppa har kome med bestillingar på kva dei ønskjer å presisere og tydeleggjere i 
planen. Mellom anna er det lagt inn ein framtidsvisjon, som fortel kva ambisjon ein har for 
utviklinga fram mot 2040. Det er lagt inn fire hovudmål med delmål og konkrete strategiske 



vegval. Styringsgruppa har også bedt om eit kunnskapsgrunnlag for å peike ut nye 
senterstruktur og nye nærsenter, og framlegg til ny senterstruktur med fleire nye nærsenter er 
med i høyringsutkastet. 
 
Høyringsperioda og handsaming av innspel til samfunnsdelen 
Formannskapet vedtok å sende forslag til kommuneplanen sin samfunnsdel for Alver 
kommune 2022-2034 ut på høyring og offentleg ettersyn i møte 11. 11.2021 (sak 096/21). 
Vedtaket har heimel i plan- og bygningsloven § 11-14. 
 
Forslaget til kommuneplanen sin samfunnsdel for Alver kommune har lagt ute til offentleg 
ettersyn i åtte veker, frå 17. november 2021 til 15. februar 2022. Til saman kom det inn 61 
innspel. 18 innspel frå offentlege mynde, 22 innspel frå lag og organisasjonar og 21 innspel frå 
privatpersonar.   
 
Tilbakemeldingane på høyringsutkastet har generelt vore gode, der fleire legg vekt på at 
høyringsutkastet er kortfatta og oversiktleg, at vi i stor grad svarar på dei utfordringane vi har. 
I tillegg får Alver ros for å ha gjennomført eit innovativt og breitt medverknadsopplegg.  
 
Samstundes meiner nokre at planen i liten grad nemner omsynet til klima og natur, og korleis 
vi skal nå null-utsleppsamfunnet. Alver kommune blir oppmoda mellom anna til å sette 
tydelegare mål for utslepp, klimatilpassing og energibruk.  
 
Det blir løfta fram at kommunen har gjort eit grundig arbeid med utvikling av ein 
senterstruktur, som skal følgjast opp i arealdelen. Samstundes blir det løfta fram ei potensiell 
målkonflikt mellom senterstruktur og ønskje om spreidd bustadutvikling.  
 
Fleire innbyggjarar har kome med innspel knytt til mellom anna senterstruktur, bygdeutvikling, 
frivilligheita, kvalitetar i nærmiljøa og akvakultur. Mange er opptatt av dei gode kvalitetane i 
lokalsamfunna, og ønskjer å ta vare på og utvikle desse.  
 
Aktiv høyringsperiode 
Høyringsutkastet har vore annonsert på heimesida til kommunen, kommunen sin facebook-
side og i to lokalaviser.   
 
Frå november til februar blei det gjennomført ein “senterturne” ti stader i kommunen. Her 
prata ordførar og varaordførar med innbyggjarar om planen. I tillegg blei det arrangert fem 
høyringsmøte, i Knarvik, Frekhaug, Manger, Ostereidet og Lindås. I desse møta hadde 
ordførar, varaordførar og prosjektleiar ein presentasjon av høyringsutkastet, svara på spørsmål 
og deltok i diskusjon.   
 
Som eit grep for å nå ut med informasjon om innhaldet i samfunnsdelen laga ordførar og 
varaordførar ein kortfatta digital presentasjon om hovudgrepa og intensjonen i planen. 
Denne presentasjonen var tilgjengeleg på kommunen sin heimeside.  
 
Høyringsutkastet har også blitt presentert for leiargruppene i kommuneorganisasjonen og for 
politiske råd og utval. Samfunnsdelen har i tillegg vore til handsaming i råd og utval.  
 
Handsaming av høyringsinnspela 
Etter høyringsfasen blei det heldt to styringsgruppemøter for å handsame merknadane som 
kom til samfunnsdelen, og der styringsgruppa har kome med bestillingar på kva dei ønskjer å 
presisere og tydeleggjere i planen. I det første styringsgruppemøte, 11. mars, la 
administrasjonen frem ein tematisk gjennomgang av høyringsinnspela med tilhøyrande 
drøfting. Tema som blei tatt opp her:  

• Klima og miljø 
• Senterstruktur 



• Sosial berekraft og livssyn 
• Innspel frå innbyggjarar 
• Prinsipp for arealbruk 

 
I det andre styringsgruppemøte, 31. mars, presenterte kommunedirektøren sine framlegg til 
endringar i samfunnsdelen basert på høyringsinnspela, diskusjon med styringsgruppa 11. mars 
og avklaringar i administrativ styringsgruppe. Kommunedirektøren la fram endringar på 
følgjande tema:  

• Berekraftig samfunnsutvikling, klima og miljø 
• Senterstruktur og busetjingsmønster 
• Livssyn 
• Mangfald 
• Landbruk 
• Samfunnstryggleik og beredskap 
• Oppfølging av samfunnsdelen 

 
Kommunedirektøren sine vurderingar 
Kommuneplanen er ein av grunnsteinane i etableringa av den nye kommunen vår. Arbeidet 
med samfunnsdelen er basert på brei medverknad frå innbyggjarar, næringsliv, lag og 
organisasjonar og lokalpolitiske miljø. Det har også vært en brei involvering av fagmiljøa 
internt i kommuneadministrasjonen. Planforslaget skal dermed vere godt kjent i alle deler av 
kommunen. 

Planforslaget låg ute til offentleg ettersyn utover lovens krav om minimum 6 veker. 
Kommunedirektøren er tilfreds med omfanget av tilbakemeldingar. Mange instansar har lagt 
ned omfattande arbeid i sine uttaler, noko som styrker kommuneplanarbeidet. 
 
Kommunedirektøren anbefaler at samfunnsdelen blir vedtatt, og at kommunen jobbar vidare 
med kommuneplanens arealdel. 
 

2. Endringar og vurderingar 
 
Framlegget til endeleg samfunnsdel er bygd på prosessvedtaket frå styringsgruppa 
31.03.2022.  
 
Kommunedirektøren har justert samfunnsdelen i tråd med bestillingar frå styringsgruppa. 
 
I dette saksframlegget gjer vi ei fagleg vurdering av nokre av endringane styringsgruppa 
gjorde i møtet 31. mars. Vi tar for oss tema for tema på denne måten: 

• Styringsgruppa sitt framlegg til vedtak 
• Kommunedirektøren sin faglege vurdering av endringa 
• Kommunedirektøren sitt nye framlegg til vedtak 

 
Kommunedirektøren sine nye framlegg til endringar er ikkje lagt inn i høyringsutkastet. 
 

1. Senterstruktur 
 
Framlegg frå styringsgruppa 
Styringsgruppa ønskjer å leggje intensjonsavtalen til grunn for val av nærsenter i 
samfunnsdelen. Med det meiner styringsgruppa at dei ikkje vil leggje til fleire nærsenter enn 
det som er lagt til grunn i intensjonsavtalen. 
 
Kommunedirektøren sin faglege vurdering av endringa 
Dagens senterstruktur er bygd på det som ligg i intensjonsavtalen for Alver kommune. I 
samband med moglegheitsstudien for lokal- og nærsenter, som vart avslutta våren 2021, kom 



det fram at Alver kommune bør vurdere senterstrukturen på nytt. Kommunen bør legge opp 
til ei tredeling av senterstrukturen (i samsvar med føring i regional plan for attraktive senter).  
I arbeidet med samfunnsdelen ønskte styringsgruppa å starte eit analysearbeid for å vurdere 
senterstrukturen på nytt, og at dette analysearbeidet skulle bli gjort i prosessen med 
utarbeiding av samfunnsdelen. Administrasjonen la fram ei tilråding om ein tredelt 
senterstruktur for Alver, med tre nye nærsenter. Desse var Myking, Alversund og Seim. 
Vurderinga er omtalt i vedlagt rapport, Senterstruktur i Alver – siling og tilråding. Framlegg til 
ny senterstruktur med fleire nye nærsenter var med i høyringsutkastet som låg til høyring og 
offentleg ettersyn  frå november 2021 – februar 2022. 
 
Intensjonen med å fastsette ein ny senterstruktur, med fleire nærsenter, har vore å få ein 
senterstruktur som er tilpassa busettingsmønsteret i kommunen. Kommunedirektøren meiner 
dette vil vere ein styrke for omlandet til kvart enkelt senter ved at fleire innbyggjarar vil kunne 
få dekka sine daglege behov med kortare reiseavstand. 
 
Samstundes har intensjonen også vore at bygder og bustadkonsentrasjonar, som ikkje er del 
av senterstrukturen, også skal sikrast ei utvikling, men i ein mindre skala. Ved utvikling av 
bygdene skal ein ta i bruk dei same prinsippa som for sentera, mellom anna med å legge til 
rette for utvikling i tilknyting til eksisterande utbygd areal og funksjonar, som til dømes skule og 
barnehage. 
 
Kommunedirektøren sitt nye framlegg til vedtak 
Kommunedirektøren foreslår ei endring i kapittel 5, under hovudmål 1: Alver er eit berekraftig 
samfunn med attraktive senter og levande bygder og grender.  
 

• Kommunedirektøren vil flytte vegvalet: Vi skal ha desentraliserte tenestetilbod, frå 
delmål: “Alver har levande bygder med arbeidsplassar, lags- og kulturliv og busetting i 
heile kommunen”, til delmålet: “Nye bustader, handel, tenestetilbod og 
kontorarbeidsplassar er i hovudsak lokalisert i definerte senter.” 

 
Dette vil kommunedirektøren gjere fordi mesteparten av tenester og tilbod allereie ligg, og 
skal vidareutviklast i senterområda. Alver kommune skal framleis ha tenester og tilbod, som 
skular og barnehagar, i bygdene, men i mindre skala.  
 

2. Bygdeutvikling og bustadutvikling 
 
Framlegg frå styringsgruppa 
Styringsgruppa har vore tydeleg på at dei ønskjer å løfte fokuset på bygdesatsinga i 
samfunnsdelen. Dei ønskjer at bygdesatsinga blir løfta som eit eige delmål med tilhøyrande 
strategiar (vegval). I høyringsutkastet ligg spreidd busetting som eit vegval.  
 
Under hovudmål 1 og følgjande delmål: Alver har levande bygder med arbeidsplassar, lags- 
og kulturliv og busetting i heile kommunen, foreslår styringsgruppa eit nytt delmål: 
 

• Vi skal leggje til rette for bustadbygging, spreidd og mindre bustadareal, som støttar 
opp om bygdene og grendene i heile kommunen.  

 
Styringsgruppa sitt framlegg til nytt vegval: 
 

• Vi skal ta heile kommunen i bruk og leggje til rette for spreidd busetting utanfor 
senterområda. 

 
Kommunedirektøren sin faglege vurdering av endringa 
Etter styringsgruppemøta i mars er fokus på utviklinga av bygdene i større grad løfta fram i 
samfunnsdelen. Dette er gjort mellom anna gjennom å tydeleggjere at spreidd busetting skal 



koplast til bustadbygging som støtter opp om bygdene. Når ny utbygging støtter opp om 
bygdene, vert grunnlaget for dei eksisterande funksjonane i bygdene oppretthalde. 
 
Kommunedirektøren sitt nye framlegg til vedtak 
Kommunedirektøren foreslår ei justering av framlegget til nytt delmål frå styringsgruppa 
(markert med understrek): 
 

• Vi skal leggje til rette for bustadbygging, spreidd og mindre bustadområde, som 
støttar opp om bygdene og grendene i heile kommunen.  
 

Kommunedirektøren meiner at denne formuleringa bør vere eit vegval, og ikkje eit delmål. 
Dette meiner kommunedirektøren fordi intensjonen i formuleringa støtter opp om delmålet: 
Alver har levande bygder med arbeidsplassar, lags- og kulturliv og busetting i heile 
kommunen. 
 
I tillegg meiner kommunedirektøren at vegvalet som styringsgruppa har lagt inn i 
samfunnsdelen: Vi skal ta heile kommunen i bruk og leggje til rette for spreidd busetting 
utanfor senterområda, kan bli tatt ut. Dette fordi kommunedirektøren meiner det er dekka av 
andre vegval.  
 

3. Landbruk  
 
Framlegg frå styringsgruppa 
Styringsgruppa ønskjer å justere eit vegval under hovudmål 1 og følgjande delmål: Alver har 
levande bygder med arbeidsplassar, lags- og kulturliv og busetting i heile kommunen. 
  
Styringsgruppa sitt framlegg til justering er vist med understrek: 
 

• Vi skal gjere det enklare å byggje hus nr 2 og hus nr 3 på garden, så lenge desse er 
meint å vera ein ressurs for garden. 

 
Kommunedirektøren sin faglege vurdering av endringa 
Alver er den nest største landbrukskommunen i Vestland fylke målt i areal, men med mange 
små landbrukseigedomar. Det er i dag få tilfelle i Alver kor det er behov for bustadhus 
nummer tre på ein gard. Ved å legge inn strategi knytt til bustadhus nummer 2 og 3, utfordrar 
ein gjeldande lovverk på området. 
 
Kommunedirektøren rår difor ikkje å leggje inn styringsgruppa sitt framlegg. 
 
Kommunedirektøren sitt nye framlegg til vedtak 
Dersom styringsgruppa held på framlegget over, rår kommunedirektøren til at det vert flytta til 
delmål: Landbruksnæringa i Alver er aktiv og utviklingsorientert, under hovudmål 2. Dette 
meiner kommunedirektøren fordi hus nr. 2 og 3 på garden heng saman med drift av 
landbrukseigedom, og ikkje strategiar for bustadutvikling i bygdene.  

 
4. Kultur - svømmehall og kulturhus 

 
Framlegg frå styringsgruppa 
Under hovudmål 3 er det lagt inn eit delmål knytt til svømmehall og kulturhus, med følgjande 
formulering: Kulturhus og svømmehall er tilgjengelege for innbyggarar, lag og organisasjonar 
sentralt i regionsenteret, og fungerer som naturlege samlingspunkt for aktivitet og 
|kulturopplevingar. I tillegg er det fleire vegval under dette delmålet som omhandlar 
samarbeid med ulike instansar. Dette gjeld følgjande vegval: 

• Vi skal samarbeide med næringsliv og frivilligheita for å få på plass eit regional 



kulturhus og svømmehall.  
• Vi skal samarbeide med fylkeskommunen og andre relevante instansar for å sikre at 

kulturhuset vert realisert i eit regionalt perspektiv. 

 
Kommunedirektøren sin faglege vurdering av endringa 
Slik delmålet er formulert er det ei blanding mellom mål og strategiar. Kommunedirektøren 
foreslår å presisere målformuleringa og flytte noko av teksten over som eit vegval. Intensjonen 
bak delmålet vil framleis stå.  
 
Kommunedirektøren sitt nye framlegg til vedtak 
 
Endring 1:  
Framlegg til nytt delmål: 

• Alver utviklar attraktive kulturtilbod, som kulturhus og svømmehall, i regionsenteret. 

Framlegg til nye vegval: 
• Vi skal ha kulturhus og svømmehall sentralt plassert i regionsenteret. 
• Kulturhus og svømmehall skal vere tilgjengeleg for innbyggjarar, lag og organisasjonar, 

og fungere som naturlege samlingspunkt for aktivitet og kulturopplevingar. 

Endring 2:  
Kommunedirektøren foreslår å slå saman vegvala som handlar om samarbeid med ulike 
aktørar: 
 
Framlegg til nytt vegval: 

• Vi skal samarbeide med fylkeskommunen, næringsliv, frivilligheita og andre relevante 
instansar for å få på plass eit regional kulturhus og svømmehall.   
 

 
5. Veg og samferdsel 

 
Framlegg frå styringsgruppa 
Styringsgruppa merkar seg dei høyringsinnspela som har kommentert veg og 
kommunikasjonsårer. Styringsgruppa ønskjer at viktigheita av gode transportårer internt i 
Alver, og mot omegnskommunane våre, bør presiserast og løftast tydelegare i planen.  
 
Kommunedirektøren sin faglege vurdering 
Kommunedirektøren støttar ønsket om å tydeleggjere samferdsel og transportårer i planen. 
Framlegget er å legge det inn som vegval under ulike mål. Gode og effektive transportårer er 
viktig for oppnå god samfunnsutvikling og næringsutvikling. Kommunedirektøren har lagt inn 
følgjande formuleringar i planen:  
 
Kommunedirektøren sitt nye framlegg til vedtak 
 
Framlegg 1: 
Under hovudmål 1 og følgjande delmål: Nye bustader, handel, tenestetilbod og 
kontorarbeidsplassar er i hovudsak lokalisert i definerte senter. 
 
Framlegg til nytt vegval: 

• Vi skal ha fokus på framtidsretta infrastruktur og mobilitetsløysingar. 
 
Framlegg 2:  
Under hovudmål 1 og følgjande delmål: Alver har levande bygder med arbeidsplassar, lags- 
og kulturliv og busetting i heile kommunen. 

Framlegg til nytt vegval: 



• Vi skal ha effektive, trygge og tilrettelagde transportårer for innbyggjarar og 
næringsliv. 

 
 

6. Tenester til innbyggjarane og sakshandsaming  
 
Framlegg frå styringsgruppa  
I prosessvedtaket frå 31.03 la styringsgruppa inn følgjande formulering: 
 
Styringsgruppa ønskjer at det blir løfta eit fokus på korleis innbyggarane blir møtt og får 
handsama  sine saker i kommunen. Sjølv om samfunnsplanen i fleire kapittel omtaler 
viktigheita av å levera tenester tilpassa behov, og kvalitet i dette arbeidet, ønsker vi òg å 
synleggjera gjennom samfunnsplanen ein klar ambisjon om korleis Alver handterer dialog og 
søknader.   
  
Styringsgruppa peiker på at det handlar om å sikra at innbyggarar får svar innan rimeleg tid, 
at vi overheld tidsfristar og  at søknadsskjemaer og system er enkelt og tilgjengeleg for alle. I 
tillegg  at saksbehandlarar òg kan fungere som ein rettleier og gje beskjed tidleg om feil og 
manglar slik at ein sikrar ein  mest mogleg effektiv saksbehandling.   
  
Styringsgruppa viser til at dette gjer seg òg gjeldande i plan og byggesak, som er avgjerande 
for å få til mykje av den utviklinga som er omtalt i planen, både for å realisera innbyggarane 
og næringslivet sine behov og ønskjer.  
  
Styringsgruppa meiner det er viktig at Alver kommune har ein god plan- og 
byggesaksavdeling med eit godt omdømme som jobbar effektivt, smidig og ser løysingar 
snarare enn utfordringar, og at dette løftes i samfunnsplanen. Moment i dette er å innarbeide 
at vi skal vera ein JA-kommune som tilrettelegg for utvikling, at vi alltid leverer svar på 
søknader minimum innan sakshandsamingsfristen og at plan- og byggesak skal etterstrebe 
høg tilfredsheit hos brukarar.  
 
 
Kommunedirektøren sin faglege vurdering 
Kommunedirektøren meiner i utgangspunktet at formuleringane som ligg i utkast til 
samfunnsdel er dekkande for dei tema som styringsgruppa tar opp. Dette er tema som vil bli 
konkretisert ytterlegare i til dømes ein kanal- og servicestrategi og i prosjektet næringsvenleg 
forvaltning. Men kommunedirektøren legg likevel fram forslag til nye vegval som kan nyttast 
for å tydeleggjere dette tema i samfunnsdelen. 
 
Kommunedirektøren sitt nye framlegg til vedtak 
  
Under hovudmål 4 og følgjande delmål: Innbyggjarane i Alver får tenester tilpassa sine 
behov. 
Framlegg til nye vegval: 

• Vi skal utvikle kanalar og verktøy som sikrar god kommunikasjon og samhandling med 
innbyggjarar og næringsliv.  

• Vi skal ha ei effektiv forvaltning som aktivt bidrar til å realisere behov og ønskjer til 
innbyggjarar og næringsliv. 

 
7. Byggjeklart næringsareal  

 
Framlegg frå styringsgruppa  
I prosessvedtaket frå 31.01 har styringsgruppa følgjande formulering rundt byggeklart 
næringsareal: Samfunnsplanen peikar i dag på behovet for viktigheita av byggeklart 
næringsareal på Mongstad. Det er viktig at vi for å ha byggeklart næringsareal òg andre 
stader, då all utvikling ikkje kan eller vil koma på Mongstad.  
 
Kommunedirektøren sin faglege vurdering av endringa 



Vegvalet om byggjeklart næringsareal er lagt inn under delmålet som peikar på utviklinga av 
Mongstad og Fensfjorden. Dette vegvalet bør flyttast slik at det høyrer til den generelle 
næringsutviklinga i heile kommunen. Dette betyr at det berre er eit vegval under delmålet 
om Mongstad. Kommunedirektøren foreslår å slå saman dei to første delmåla under 
hovudmål 2, og samle alle vegvala under dei delmåla.  
 
Kommunedirektøren sitt nye framlegg til vedtak 
Dette gjeld under hovudmål 2 og dei to første delmåla: 
 
Framlegg til nytt delmål: 

• Næringslivet i Alver er mangfaldig og konkurransedyktig, med Mongstad og Fensfjord-
bassenget som eit leiande nasjonalt industriområde for grøn industriutvikling. 

Alle vegvala blir samla under det nye delmålet: 

• Vi skal gjere det attraktivt å drive og etablere verksemder og næringsklynger i Alver. 
• Vi skal jobbe for å tiltrekke og utvikle rett kompetanse og arbeidskraft. 
• Vi skal etablere og vidareutvikle samarbeid mellom kommunen, næringsliv, 

utdannings- og forskingsmiljø om kompetanseutvikling og innovasjon. 
• Vi skal jobbe for å etablere  utdanningstilbod knytt til behova i næringslivet vårt. 
• Vi skal bidra til utvikling av nye næringar på område der kommunen og regionen har 

eit fortrinn, til dømes med Mongstad og helsehuset.  
• Vi skal samarbeide med bedriftene for å sikre rammevilkår for berekraftig 

industriutvikling. 
• Vi skal ha byggeklart næringsareal med tilhøyrande infrastruktur. 

8. Oppfølging av samfunnsdelen - handlingsdel  
 
Statsforvaltaren Vestland fylkeskommune saknar ein handlingsplan, som skal sikre konkret 
oppfølging av måla i planen. Handlingsplanen skal vere knytt opp til kommunen sin 
økonomiplan, og ansvar for oppfølging skal vere tydeleg plassert i den kommunale leiinga, 
administrativt og politisk. 
 
Kommunedirektøren sin vurdering 
Kapittel 7 er eit nytt kapittel i samfunnsdelen som handlar om oppfølging av samfunnsdelen. I 
Alver kommune vil økonomiplanen (etter kommunelova § 14-2) utgjere handlingsdelen til 
kommuneplanen. Handlingsdelen skal vise korleis overordna mål og strategiar i 
kommuneplanen og andre kommunale planar blir følgt opp, og blir eit viktig strategisk 
verktøy som skal brukast til å sikre gjennomføring av kommunale planar. På denne måten blir 
det lagt føringar for utviklinga av kommunen, der handlingsdelen viser kommunen sine 
prioriteringar av ressursar og oppgåver, innanfor det økonomiske handlingsrommet 
kommunen har dei neste fire budsjettåra eller meir. Handlingsdelen blir kommunen sitt 
viktigaste verktøy for å sikre god økonomisk planlegging og styring. Handlingsdelen skal 
rullerast årleg i samband med økonomiplan- og budsjettprosessen.  
 

9. Mindre justeringar av samfunnsdelen  
 
Etter høyringa og styringsgruppemøte 31. 03 er det gjort nokre mindre justeringar i framlegget 
til ny samfunnsdel. 
 

• Forordet er oppdatert etter høyringsperioda.  
• I kapittel 2 er det lagt inn eit avsnitt om Nordhordland biodfæreområde. 
• Kapittel 3 handler om medverknadsprosessen, har kommunedirektøren lagt til ei kort 

skildring av  aktivitetar i høyringsperioda. 



• Styringsgruppa vedtok 31.03 at kapittel 4 som handler om Alver kommune sine fortrinn 
og ulemper må delast opp slik at det er tydeleg kva som blir vurdert å vere eit fortrinn 
og kva som er ein utfordring. Her har kommunedirektøren endra overskrifta til 
Utviklingstrekk i Alver og lagt til ei omtale av korleis ein kan forstå kulepunkta. Dette har 
vi gjort fordi fleire av utviklingstrekka består av både fortrinn og utfordringar. Difor blir 
utfordringstrekka i Alver presentert i ei punktliste. Kapittelet er oppdatert med ei 
forklarande innleiing.  

• Kapittel 5 Våre mål og vegval og kapittel 6 Prinsipp for arealbruk er justert etter vedtak 
31. mars. Kapittel 6 har også fått nokre endringar i oppbygging og struktur. Mellom 
anna er det lagt inn to nye avsnitt, eit om prinsipp for landbruk og eit om prinsipp om 
bygde- og grendeutvikling, som følgje av at styringsgruppa har ønskja å løfte desse 
tema i samfunnsdelen.  

 
10. Grafisk utforming og presentasjon av samfunnsdelen 

Administrasjonen vil jobbe vidare med det grafiske uttrykket etter samfunnsdelen er vedtatt. I 
tillegg vil planen bli tilgjengeleg i det digitale planverktøyet Framsikt.  
 
 

3. Oppsummering 
 
Tabellen under viser ei oppsummering av kommunedirektøren sine nye framlegg til endringar i 
samfunnsdelen:  
 

 Tema  Kommunedirektøren sine framlegg til endringar 
1.  Senterstruktur  Foreslår å flytte vegval: Vi skal ha desentraliserte 

tenestetilbod, til delmålet: Nye bustader, handel, 
tenestetilbod og kontorarbeidsplassar er i hovudsak 
lokalisert i definerte senter. 

2.  Bygdeutvikling og 
bustadutvikling 

Framlegg til justering: 

Vi skal leggje til rette for bustadbygging, spreidd og 
mindre bustadområde, som støttar opp om bygdene og 
grendene i heile kommunen.  

 

Formuleringa blir lagt inn i samfunnsdelen som eit vegval, 
under delmålet: Alver har levande bygder med 
arbeidsplassar, lags- og kulturliv og busetting i heile 
kommunen. 

 
3.  Landbruk  Styringsgruppa sitt framlegg om vegval: Vi skal gjere det 

enklare å byggje hus nr 2 og hus nr 3 på garden, så lenge 
desse er meint å vera ein ressurs for garden, blir ikkje lagt 
inn i samfunnsdelen. 
 
Dersom styringsgruppa held på framlegget over, rår 
kommunedirektøren til at det vert flytta til delmål: 
Landbruksnæringa i Alver er aktiv og utviklingsorientert, 
under hovudmål 2.  

 
4.  Kultur – 

svømmehall og 
kulturhus 

Framlegg til nytt delmål: 
• Alver utviklar attraktive kulturtilbod, som kulturhus 

og svømmehall, i regionsenteret. 
 
Framlegg til nye vegval: 



• Vi skal ha kulturhus og svømmehall sentralt plassert i 
regionsenteret. 

• Kulturhus og svømmehall skal vere tilgjengeleg for 
innbyggjarar, lag og organisasjonar, og fungere 
som naturlege samlingspunkt for aktivitet og 
kulturopplevingar. 

Framlegg til nytt vegval: 
• Vi skal samarbeide med fylkeskommunen, 

næringsliv, frivilligheita og andre relevante instansar 
for å få på plass eit regional kulturhus og 
svømmehall.   

 
5.  Veg og 

samferdsel 
Under hovudmål 1 og følgjande delmål: Nye bustader, 
handel, tenestetilbod og kontorarbeidsplassar er i 
hovudsak lokalisert i definerte senter. 
 
Framlegg til nytt vegval: 

• Vi skal ha fokus på framtidsretta infrastruktur og 
mobilitetsløysingar. 

 
Under hovudmål 1 og følgjande delmål: Alver har levande 
bygder med arbeidsplassar, lags- og kulturliv og busetting i 
heile kommunen. 

Framlegg til nytt vegval: 
• Vi skal ha effektive, trygge og tilrettelagde 

transportårer for innbyggjarar og næringsliv. 
 

6.  Tenester til 
innbyggjarane og 
sakshandsaming  
 

Under hovudmål 4 og følgjande delmål: Innbyggjarane i 
Alver får tenester tilpassa sine behov. 
 
Framlegg til nye vegval: 

• Vi skal utvikle kanalar og verktøy som sikrar god 
kommunikasjon og samhandling med innbyggjarar 
og næringsliv. 

• Vi skal ha ei effektiv forvaltning som aktivt bidrar til 
å realisere behov og ønskjer til innbyggjarar og 
næringsliv. 

 
7.  Byggeklart 

næringsareal 
Framlegg til nytt delmål: 

• Næringslivet i Alver er mangfaldig og 
konkurransedyktig, med Mongstad og Fensfjord-
bassenget som eit leiande nasjonalt industriområde 
for grøn industriutvikling. 

 
 
 

4. Kommunedirektøren sin tilråding  
 

• Kommunestyret vedtar kommuneplanen sin samfunnsdel, med heimel i plan- og 
bygningslova § 11-15. Planen blir vedtatt i samsvar med endringane som blir langt 
fram i saka. 

 



 
 
 

 
 
                     

Vedlegg: 
28.04.2022 Handsaming av merknader til samfunnsdelen 1713415 
28.04.2022 Alver kommune - fysio- og ergoterapitenesta 1713848 
28.04.2022 Alver kommune KPS Uttalelse fra FNF Hordaland_210222 1713849 
28.04.2022 Alver kyrkjelege fellesråd 1713850 
28.04.2022 Alver senterparti 1713851 
28.04.2022 Anne Mette Prestegård AS 1713852 
28.04.2022 Audun Bratshaug 1713853 
28.04.2022 Bergen Havn 1713854 
28.04.2022 Bergen kommune 1713855 
28.04.2022 Bjørn Steffen Thorsen - kart 1713856 
28.04.2022 Bjørn Steffen Thorsen 1713857 
28.04.2022 Borghild Røraas 1713858 
28.04.2022 Direktorat for mineralforvaltning 1713859 
28.04.2022 Direktorat for samfunnssikkerhet og beredskap 1713860 
28.04.2022 Fellesuttale - MDG, Raudt og SV 1713861 
28.04.2022 Fiskarlaget vest 1713862 
28.04.2022 Fiskeridirektoratet 1713863 
28.04.2022 Forsvarsbygg 1713864 
28.04.2022 Hans Olav Evensen 1713865 
28.04.2022 Hundvin Bygdelag 1713866 
28.04.2022 Hundvin kai 1713867 
28.04.2022 Husebøkrinsen Bygdelag 1713868 
28.04.2022 Invest in Bergen 1713869 
28.04.2022 Irene Hodneland 1713870 
28.04.2022 Jens Husebø 1713871 
28.04.2022 Jogeir Romarheim 1713872 
28.04.2022 Johan Alv Andersen 1713873 
28.04.2022 Kløvheim Bygdelag 1713874 
28.04.2022 Kystverket 1713875 
28.04.2022 Lill-Merethe Kittang 1713876 
28.04.2022 Lindås bygdelag 1713877 
28.04.2022 Lindås sokneråd 1713878 
28.04.2022 Lindåsslusene 1713879 
28.04.2022 Lindåstunets venner 1713880 
28.04.2022 Lygra grunneigarlag 1713881 
28.04.2022 Marit Jøssang 1713882 
28.04.2022 Mette Kyed Thorson 1713884 
28.04.2022 Moldekleiv velforening 1713885 
28.04.2022 Morten Andreas Bratshaug 1713886 
28.04.2022 Myking bygdelag 1713887 
28.04.2022 Myking skule FAU 1713888 
28.04.2022 Mållaga 1713889 
28.04.2022 Naturvernforbundet Nordhordland 1713890 
28.04.2022 NGIR 1713891 
28.04.2022 Nordhordland kunstlag 1713892 
28.04.2022 Nordhordland næringslag 1713893 
28.04.2022 NVE - Noregs vassdrags- og energidirektorat 1713894 
28.04.2022 Olaug Bratshaug 1713895 
28.04.2022 Per Steinar Nilsen 1713896 
28.04.2022 Radøy Senterparti 1713897 
28.04.2022 Radøy sokneråd 1713898 
28.04.2022 Rita Kvinge 1713899 
28.04.2022 Roald Bjørndal 1713900 



Vedlegg: 
28.04.2022 Sigve Eldøy 1713901 
28.04.2022 Statens vegvesen 1713902 
28.04.2022 Statsforvaltaren i Vestland 1713903 
28.04.2022 Storneset hyttelag 1713904 
28.04.2022 Susanne Haukenes Haugen 1713905 
28.04.2022 Thomas Sandvik 1713906 
28.04.2022 Tillegg til FNF sin uttale 1713907 
28.04.2022 Torgeir Andvik 1713908 
28.04.2022 Utdanningsforbundet Alver 1713909 
28.04.2022 Uttale frå råd og utval 1713910 
28.04.2022 Vestland fylkeskommune 1713911 
28.04.2022 FO sak 96-21 vedtak 1713912 
28.04.2022 FO sak 96-21 1713913 
28.04.2022 folkehelseoversikt-for-alver-kommune 1713914 
28.04.2022 hoyringsutkast.-kommuneplanen-sin-samfunnsdel-2022-

2034 
1713915 

28.04.2022 Lenke til - Oppsummering av analysefase 1713916 
28.04.2022 rapport-1_melding-fra-folket_innspel-til-

samfunnsdelen_11-03-21 
1713918 

28.04.2022 rapport-2_narsenterrapport_innspel-til-
samfunnsdelen_11-03-21 

1713919 

28.04.2022 rapport-3_samtale-med-rada_innspel-til-
samfunnsdelen_11-03-21 

1713920 

28.04.2022 rapport-4_mitt-alver_innspel-til-samfunnsdelen_11-03-21 1713921 
28.04.2022 rapport-5_digital-samfunnsdialog_innspel-til-

samfunnsdelen_11-03-21 
1713922 

28.04.2022 rapport-6_melding-fra-administrasjonen_innspel-til-
samfunnsdelen_11-03-21 

1713923 

28.04.2022 rapport-7_tenketank-med-naringslivet_21 1713924 
28.04.2022 senterstruktur-i-alver_siling-og-tilrading_vedlegg-til-

politisk-sak 
1713925 

28.04.2022 Merknadsskjema - Vurdering av enkeltinnspel 28.04.2022 1730706 
28.04.2022 Til uttale - kommuneplanen sin samfunnsdel 2022-2034 1681332 
28.04.2022 Plansak Kommuneplanen sin samfunnsdel - Varsel om 

oppstart og framlegg til planprogram 
1351455 

Saksnr.  Utval Møtedato 
021/22 Råd for menneske med nedsett funksjonsevne 02.05.2022 
054/22 Alver formannskap 05.05.2022 
 Alver kommunestyre  
021/22 Utval for helse og omsorg 03.05.2022 

 
 
Omsorgsbustader + med kommunal forskottering og tilvisingsrett 
Kommunedirektøren sitt framlegg til vedtak: 
Kommunestyret vedtek å forskottere for 8 stk omsorgsbustader + med vaktrom for personale. Bebuarane skal 
sjølv eige sine husvære. Tiltaket får kommunal tilvisingsrett på 30 år. Det vert løyvd ei ramme på 46 millionar kr 
inkl mva og midlar til uforutsette utgifter til realisering av prosjektet. Ved eit sal av bustadene skal dette gå til 
tilbakebetaling av gjeld. 

Finansiering vert slik: 

· Momsrefusjon 7,8 mill. kr. 
· Lånemidlar 25,2 mill. kr. 
· Tilskot frå Husbanken 13 mill. kr. 
· Tidspunkt og periodisering av investeringa på faktiske utbyggingsår vert innarbeid i neste 

oppdatering av økonomiplanen» 

 
Politisk handsaming 
Saka skal til uttale i råd for menneske med nedsett funksjonsevne og utval for helse og omsorg  
Saka skal til innstilling i formannskap 
Saka skal avgjerast i kommunestyret 
 
Bakgrunn 
Det har lenge vore behov for fleire omsorgsbustader for unge utviklingshemma i Alver kommune. Per i dag har 
kommunen ikkje eigna bustader til alle som treng det. Kommunen skal gjennom helse- og omsorgstenestalova 
§3-7 medverke til å skaffe bustad for  utviklingshemma.  
 
Vinteren 21/22 vart kommunen kontakta av ei gruppe foreldre som ynskjer å etablere eigne bustader til sine 
born. Dei er alle unge vaksne som treng flytta i eigen bustad. Borna vil ikkje finne eit tilbod som passar dei i den 
ordinære bustadmarknaden. Dei har alle behov for folk rundt seg og hjelp i kvardagen for å kunne leve så 
sjølvstendige og gode liv som mogeleg. 
 
Foreldregruppa har arbeidd målretta med å framskaffe tomt og planlegge for å etablere bustadene på eiga 
hand. Gjennom planlegginga tok dei også kontakt med Husbanken og Alver kommune med tanke på 
finansiering og korleis ein kunne få realisert prosjektet på best mogeleg måte der dei unge kunne betene eigne 
lån og stå som eigarar av husværa sine. 
 
Saksopplysningar: 
Husbanken har mange gode verkemiddel for etablering av omsorgsbustader. Det er kommunane som er sette 
til å forvalte desse ordningane. Det betyr at Husbanken prinsipielt ikkje betalar ut tilskot og lån direkte til 



brukarar. Kommunen må stå som mottakar av støtta og vidareformidle denne. Kort fortalt betyr dette at det er 
kommunen som må stå som  byggherre for eit bustadprosjekt dersom ein skal kunne få fullt tilsagn på dei 
støtteordningane som Husbanken har.  
Ved at kommunen står som byggherre vil ein kunne realisere prosjektet for ein rimelegare penge enn dersom 
ein privat skal bygge ut då kommunen vil kunne hente ut meir i investeringstilskot enn ein privat aktør.  På 
denne måten sikrar ein betre betalingsevne for dei som skal bu i omsorgsbustadene. 
Utbygginga vert ikkje billegare, men kommunen er berettiga meir i ekstern finansiering, og dermed mindre 
eigenfinansiering.   
 
Dersom kommunen skal ta på seg oppdraget med å realisere eit bufellesskap/omsorgsbustader + med 
personalbase og 8 husvære vil dette bli organisert som eit ordinært investeringsprosjekt. Kommunen vil måtte 
setje ressursar på for administrasjon og prosjektleiing, lyse ut konkurranse etter lov om offentlege anskaffingar 
for etablering av bustadene, sikre seg tomta som er aktuell og sørge for at prosjektet vert gjennomført og bygd 
etter krava som Husbanken stiller med tanke på storleik og funksjonar i husværa. Det kan vere aktuelt å leige 
inn ressurs for prosjektleiing ved kapasitetsutfordringar. 
 
Kommunen må også kunne forskottere heile prosjektet i planleggings og byggefasen. Husværa blir så selde til 
dei aktuelle brukarane. For at kommunen skal få momsrefusjon på utbygginga må det være bebuarane sjølv 
som vert dei framtidige kjøparane.   
 
Kommunen må stille krav om at kvart husvære har kommunal tilvisingsrett i 30 år. Det betyr at dersom nokon 
flyttar ut av omsorgsbustadene vil kommunen ha rett på å tildele bustaden til personar med behov for denne 
typen bustad. Dette vilkåret er sett av Husbanken i dei tilfella der kommunen får investeringstilskot frå dei til 
etablering, for så å selje vidare til private. Slik sikrar ein uttelling for investeringstilskotet som kommunen får 
tildelt.   
 
Tomt: 
Det er erfaringsmessig ikkje enkelt å finne eigna tomter til etablering av bufellesskap. Foreldregruppa har over 
tid funne eigna tomt der det er mogeleg å gjere eit kjøp. Tomta ligg sentralt på Frekhaug, i Mjåtveitmarka, 
Mjåtveitstø 12.  
Tomta ligg i område som er avsett til framtidig bustadføremål i KPA. Den ligg òg i eit område som er omfatta av 
ein pågåande områdeplan. Sidan behovet for bustad er her og no søkte foreldregruppa kommunen om 
dispensasjon frå dette plankravet og fekk denne innvilga i fjor haust. Grunngjevinga i dispensasjonen seier blant 
anna dette:  
 
«I vurderinga av fordelar og ulemper har kommunen særleg lagt vekt på høg samfunnsinteresse med 
samfunnsansvar.. 
Rådmannen ser det også som viktig at kommunen tek ansvar for tilrettelegging av bufellesskap for dei som 
treng dette slik at ein får eit godt samfunn å leve i for alle folk i alle aldrar. 
Tiltaket er av viktig samfunnsinteresse og kommunen har samfunnsansvar for etablering av tilrettelagde 
bustader. Det er viktig at unge menneske med sosialmedisinske, personlege og menneskelege omsyn får 
mogelegheit å flytte frå foreldre og bu i eigen bustad»  
 
Statsforvaltaren i Vestland har også gjeve uttale til dispensasjonen og skriv dette: 
«(…)Vi vurderer det som eit viktig samfunnsansvar og sørge for at det vert tilrettelagt for bufellesskap for dei 
som treng dette.» 
 
Dersom kommunen går inn og tek ansvar som byggherre i prosjektet må tomta kjøpast til kommunalt eige 
først. Eigar av tomta er villig til å selje tomta per i dag.  
 
 
Økonomi:  
Det ligg føre eit prisestimat på prosjektet som kommunen har gått gjennom. Det skal byggast 8 einingar på 
tomta og etablerast vaktrom for personale. 
 

Prosjektutgifter:  Beløp eks. mva   Mva   Beløp inkl. mva  
Tomtekostnad:                7 000 000                 7 000 000  
Planlegging og prosjektering                2 400 000         600 000                3 000 000  
Utbyggingskostnad              24 000 000      6 000 000              30 000 000  



Uforutsett (20%)                4 800 000      1 200 000                6 000 000  
Sum byggekostnader:              38 200 000      7 800 000              46 000 000  
    
Finansiering:    
Mva-refusjon:                 7 800 000  
Lånemidlar:               38 200 000  
Sum finansiering i vedtak:               46 000 000  
    
Mogeleg investeringstilskot:               13 000 000 
Lånemidlar dersom tilskot:               25 200 000  

 
 
Husbanken sine reglar for investeringstilskot gjev kommunen eit tilskot på om lag 45% av anleggskostnaden. 
For 2022 er satsen pr eining 1,629 mill. Dette utgjer omlag 13 millionar i prosjektet. 
 
Med tilskota frå Husbanken vil ein kunne realisere prosjektet med denne ramma:   
  
Utbyggingskostnader inkludert grunnarbeid:  38,2 mill 
Fråtrekk investeringstilskot:                              13,0 mill 
Total kostnad:                                                   25,2 mill inkl mva 
 
Det er lagt til grunn at ein kan starte arbeidet med prosjektet i løpet av 2022, men då kun med tanke på 
planlegging. Anleggsarbeid vil ikkje kunne starte før i 2023.  
 
Vurdering:  
Kommunen har ei plikt gjennom helse- og omsorgstjenesteloven § 3-7 til å "medvirke til å skaffe boliger til 
personer som ikke selv kan ivareta sine interesser på boligmarkedet" 
Vanlegvis er det kommunen sjølv som tek initiativ og planlegg etablering av omsorgsbustader på eigna stad. I 
dette tilfellet har ei foreldregruppe organisert seg og gjort mykje for å kunne gje eigne born ein god base for 
sitt vaksne liv. Kommunen ville måtte sikre husvære til desse unge vaksne dersom foreldregruppa ikkje hadde 
hatt høve til dette sjølv.  
 
Kommunedirektøren vurderer prosjektet som godt med ein gevinst både for den enkelte innbyggar og 
kommunen sine helse og omsorgstenester. Det ligg liten risiko i å stå som byggherre all den tid det er eit behov 
for omsorgsbustader + i kommunen.  
Kommunedirektøren vil tilrå at det vert sett av kommunale forskotteringsmidlar til tiltaket der ein legg til grunn 
at kommunen styrer investeringsprosjektet og står som byggherre for tiltaket slik skildra i saka.  

 Alver kommunestyre  

 
 
Utbytte Alver Tomteselskap AS 
 

Kommunedirektøren sitt framlegg til vedtak: 

1. Alver kommunestyre vedtek å ikkje krevje utbytte frå Alver Tomteselskap i 2022. 
2. Alver kommuynestyre erstattar budsjettert inntekt frå utbyttte, kr 3. mill, med å belaste 

disposisjonfondet til Alver kommune.  

 

 
Politisk handsaming 
Saka skal til innstilling i formannskapet 
Saka skal avgjerast i kommunestyret 
 
Bakgrunn 
 
I ksak 164/21 vedtok kommunestyret eit utbytte på kr 3. millioner frå Alver tomteselskap, til å styrke drifta i 
Alver kommune. Alver Tomteselskap AS har i ettertid oppfordret Alver kommune om å ikkje krevje utbytte for 
2021, i 2022.  
 
Saksopplysningar: 
 
Alver kommune har for inneverande år finasiert delar av drifta med inntekter knytt til utbytte frå Alver 
Tomteselskap AS. Dersom kommunestyret ynskjer å etterkomme oppmodinga frå tomteselskapet, må drifta 
styrkas med overføring frå disposisjonsfondet, eller det må redusarast i løyvingane til andre føremål – for å 
sikre balanse i kommunens driftsbudsjett.  
 
Alver Tomteselskap AS skriv «eit eventuelt utbyte vil redusere selskapet sin eigenkapital og dermed også svekke 
selskapet sin likviditet og handlekraft».  Dette betyr at dersom Alver Tomteselskap må ta opp lån på eit 
tidlegare tidspunkt enn ellers, for å utbetale utbytte til eigar/kommunen, vil det i ytterste konsekvens medføre 
høgare driftsutgiftar for tomteselskapet, og derved dyrare tomtar/leiligheitar for sal. Det kan difor 
argumentarast for at dette vil svekke selskapet moglegheit for å stette kommunens ynskje og mål med 
selskapet, som mellom anna er å redusere prispress knytt til eigedomutvikling i Alver. Tomteselskapet har for 
øvrig solid eigenkapital, slik at det er forsvarleg å ta ut utbytte, på trass av at selskapet ikkje hadde overskot i 
2021.  
 
Om kommunens samla «eigenkapital» ligg i kommunen sitt disposisjonsfond eller i eigenkapitalen til Alver 
tomteselskap, er ei politisk prioritering knytt til kven som skal kunne disponere midlane og har såleis ikkje 
innverknad på kommunens totale økonomiske stilling.  
   



Referat/søknad frå Alver tomteselskap til Alver kommune:  
 
Referat frå styremøte i Alver Tomteselskap AS tysdag 8. mars 2022. Møte vart gjennomført pr mail. 
 
Sak  06/22     UTBYTE 2022 
 
Saksutgreiing: 
 
Styret i Alver Tomteselskap AS viser til at driftsrekneskapen til Alver kommune ser ut til å gje eit overskot på ca. 
kr 80 mill. for 2021, medan Alver Tomteselskap AS sin rekneskap for same året syner eit underskot på ca. kr. 0,7 
mill. 
 
Styret i Alver Tomteselskap AS vil på denne bakgrunn signalisere eit ønskje om at kommunen som eigar gjev 
avkall på utbyte då eit eventuelt utbyte vil redusere selskapet sin eigenkapital og dermed også svekke selskapet 
sin likviditet og handlekraft. 
 
Selskapet har selt fleire eigedomar i 2021 og dermed frigjort kapital. Salsinntektene for 2021 var på kr 25,5 
mill.; av dette vart kr. 6 mill. brukt til nedbetaling av gjeld. Salsinntektene er skattepliktige, noko som gjer at ca. 
kr 4,9 mill. vil gå til betaling av skatt. Når det vert korrigert for dette samt for det det kostar å drifte selskapet, 
er selskapet sin resterande kontantbehaldning på ca kr 12 mill.  Dette er etter styret si meining ikkje meir enn 
selskapet treng for å komme i gang med nye prosjekt i tillegg til å drifte selskapet. 
 
Selskapet har nett starta på planlegginga av nye bustadprosjekt i Oterdalen og Øykjetona. Et anna prosjekt som 
lenge har stått på vent, er Tomteselskapet sitt bustadfelt på Fyllingsnes. Det ser no ut til at vegvesenet allereie 
neste år vil starte på arbeidet med gang/sykkelvegen fra Vikane til Eikangervåg. I så fall vil Tomteselskapet om 
ikke så altfor lenge kunne starte på opparbeidinga av bustadfeltet sitt på Fyllingsnes, med veg, vann og avløp 
mv, noko som vil krevje kapital. Sjølv om mykje av kapitalbehovet vil kunne lånefinansierast, må selskapet rekne 
med å finansiere delar av investeringa med eigne midlar.  
 
Utfordringane selskapet står overfor dei neste åra krev at selskapet får behalde sin likviditet.  
 
Styret ønskjer difor, med grunngjeving i kommunen sin økonomi og selskapet sine utfordringer, at det ikkje vert 
betalt utbyte.  
 
I alle høve bør eit eventuelt utbyte gjerast om til ansvarleg lånekapital. 
 
Det vart fremma slikt  
 
FORSLAG TIL VEDTAK: 
 
Styret i Alver Tomteselskap AS ber Alver kommune vurdere utbytte på nytt. Styret meiner det ikkje bør 
utbetalast utbytte i 2022. 
 
VEDTAK 
 
Styret i Alver Tomteselskap AS ber Alver kommune vurdere utbytte på nytt. Styret meiner det ikkje bør 
utbetalast utbytte i 2022. 
 
Vedtaket var samrøystes. 

Evaluering av kommunen si handtering av Covid-19 
 

Kommunedirektøren sitt framlegg til vedtak: 

· Alver kommunestyre ber kontrollutvalet gjennomføre ein forvaltningsrevisjon av Alver kommune si 
handtering av koronapandemien (Covid-19) 

 

 
Politisk handsaming 
Saka skal til innstilling i formannskapet 
Saka skal avgjerast i kommunestyret 
 
Kva saka gjeld: 

· I denne saka skal kommunestyret vurdere prosess for å gjennomføre evaluering av kommunen sin 
koronahandtering.  

Saksutgreiing 
 
Bakgrunn  
I Januar 2020 kom dei første teikna på at vi kunne vente ein pandemi. Det første tilfellet av koronavirus i Norge 
vart påvist 26. februar i Tromsø.  Kommuneoverlegen i Alver kommune fylgde situasjonen tett, og orienterte 
kommunedirektøren si leiargruppe og politisk nivå frå slutten av januar 2020. 12. mars 2020 stengde landet 
ned på grunn av Covid-19. Det blei innført særs inngripande tiltak med til dømes stengde skular, barnehagar, 
helseinstitusjonar, fritidsaktivitetar og arbeidsplassar. Alle kommunar mobiliserte sine 
beredskapsorganisasjonar for å kunne handtere situasjonen. Alver kommune samla kommunal kriseleiing (KKL) 
12. mars og var samla nærast dagleg dei fire komande vekene. Ettersom handtering av pandemien i større grad 
blei ein del av dagleg drift, blei handteringa etter kvart organisert på ein annan måte, utanom kommunal 
kriseleiing.  
 
Koronapandemien har prega samfunnet i nærare to år, og har påverka alle kommunen sine tenester og måten 
kommunen som organisasjon har jobba på i dette tidsrommet. Kommunen har hatt mange erfaringar gjennom 
pandemien og det er viktig å smale opp og vurdere desse erfaringane, slik at kommunen kan ta med seg 
lærdommen til framtidige krisesituasjonar.  
 
I forskrift om kommunal beredskapsplikt er det krav om at kommunen skal evaluere krisehandtering etter 
uønska hendingar. I § 8 står det følgjande: Kommunen skal etter øvelser og uønskede hendelser evaluere 
krisehåndteringen. Der evalueringen gir grunnlag for at det, skal det forets nødvendige endringer i risiko- og 
sårbarhetsanalysen og beredskapsplaner. 
 



Vurdering 
Det er fleire kommunar som har evaluert handteringa av pandemien undervegs, og dei aller fleste kommunane 
skal gjennomføre evaluering når samfunnet etter kvart går tilbake til normaltilstand. Det finns fleire ulike 
metodar for å evaluere handteringa, mellom anna har Direktoratet for samfunnstryggleik og beredskap (DSB) 
laga ein mal for ei slik evaluering:  
 
https://www.dsb.no/lover/risiko-sarbarhet-og-beredskap/veileder/handtering-av-covid-19---mal-for-
evaluering/ ).  
 
Pandemien har vore ein krisesituasjon som har påverka alle innbyggjarar sin kvardag, kommunen som 
tenesteleverandør og forvaltningsorganisasjon over lang tid. Og handtering av situasjonen har også vore 
langvarig. Kommunen har ikkje opplevd ein slik krisesituasjon tidlegare, og den har utfordra måten kommunen 
handterer krisesituasjonar på. Kommunedirektøren anbefaler å gjennomføre ei grundig og heilskapleg 
evaluering av kommunen si pandemihandtering. Ettersom pandemien har vore så inngripande på kommunen 
sine tenester og samfunnet elles, vil kommunedirektøren rå til å gjennomføre evalueringa som ein 
forvaltningsrevisjon gjennom kontrollutvalet.  
 
Det er kommunestyret som må bestille ein forvaltningsrevisjon og det er kontrollutvalet som må utarbeide eit 
mandat for evalueringa. Kommunedirektøren anbefaler å gjennomføre ei evaluering der føremålet er å 
identifisere læringspunkt. Her er nokre aktuelle element som kan vere med i evalueringa: 
 

· Kor godt førebudd var kommunen på å handtere koronapandemien? (ROS, planverk, fullmakter, 
kompetanse, bemanning, kontinuitet, øvingar etc) 

· Kva har skjedd og når skjedde det? (tidsline) 
· Kva for offentlege og private aktørar har kommunen samarbeida med i handteringa? 
· Korleis har handteringa vore leia og organisert gjennom ulike fasar av koronapandemien?  
· Korleis gjennomførte kommunen arbeidet med testing, isolering, smittesporing og karantene (TISK-

arbeidet)? 
· Korleis har kommunen sitt informasjonsarbeid fungert, både eksternt og internt? 
· Korleis har dialogen med nasjonale og regionale mynde fungert? 
· Korleis har lokaldemokratiet og avgjerdsprosessar internt i kommunen fungert? 
· Korleis har arbeidet med vaksinering av Covid-19 fungert? 
· Har det vore særlege utfordringar som har påverka handteringa for Alver kommune? 
· Korleis har Alver kommune handtert koronapandemien vurdert opp mot det som kjem fram i  

koronakommisjonen sine rapportar, del 1 og 2? 

Kommunedirektøren si tilråding: 
 

· Alver kommunestyre ber kontrollutvalet gjennomføre ein forvaltningsrevisjon av Alver kommune si 
handtering av koronapandemien (Covid-19) 

 
 
 

https://www.dsb.no/lover/risiko-sarbarhet-og-beredskap/veileder/handtering-av-covid-19---mal-for-evaluering/
https://www.dsb.no/lover/risiko-sarbarhet-og-beredskap/veileder/handtering-av-covid-19---mal-for-evaluering/

Saksnr.  Utval Møtedato 
017/22 Eldreråd 02.05.2022 
019/22 Råd for menneske med nedsett funksjonsevne 02.05.2022 
 Ungdomsråd  
019/22 Utval for helse og omsorg 03.05.2022 
032/22 Utval for oppvekst, kunnskap og kultur 03.05.2022 
069/22 Utval for areal, plan og miljø 04.05.2022 
020/22 Utval for næringutvikling og drift 04.05.2022 
057/22 Alver formannskap 05.05.2022 

 
 
Høyring - politisk styringsstruktur og reglement for Alver kommune 
 

Kommunedirektøren legg fram saka utan framlegg til vedtak: 

 

 
Politisk handsaming 
Saka skal til uttale i alle råd og utval 
 
Lenke til høyringa: https://www.alver.kommune.no/innhald/politikk-og-hoyringar/hoyringar-og-
kunngjeringar/har-du-meiningar-om-korleis-kommunen-skal-vere-organisert/  
 
Bakgrunn 
Alver kommunestyre har i sak 167/21 sett ned ei arbeidsgruppe med leiar Øyvind Oddekalv (Ap) - vara Nina 
Bognøy, nestleiar Astrid Aarhus Byrknes (KrF) - vara Asle Hetlebakke, medlem Thomas Larsen (Høgre) - vara Nils 
Marton Aadland, medlem Sølvi Knudsen (Sp) - vara Leif Taule, medlem Maria Færø (Uavhengig) - vara Morten 
Klementsen, medlem Leif Johnsen (MDG) - vara Sveinung Toft (V) og medlem Nina Øvreås (FrP) - vara Esben 
Helland. 

Oppgåva har vore å utarbeide framlegg til evaluering av politisk styringsstruktur og reglement.  

Framlegget er no til høyring. 

Innkomne framlegg vert vurdert av arbeidsgruppa 12. og 19. mai som legg fram innstilling til formannskapet 
2.juni og endeleg avgjerd i kommunestyret 16.juni 2022. 

 

 
Vedlegg i saken: 
25.04.2022 Til høyring 1728444 
 
 

https://www.alver.kommune.no/innhald/politikk-og-hoyringar/hoyringar-og-kunngjeringar/har-du-meiningar-om-korleis-kommunen-skal-vere-organisert/
https://www.alver.kommune.no/innhald/politikk-og-hoyringar/hoyringar-og-kunngjeringar/har-du-meiningar-om-korleis-kommunen-skal-vere-organisert/


    

Arkiv: <arkivID><jpID> FE-
033   

JournalpostID:  

Sakshandsamar:  
  Dato: 19.04.2022 

 
Saksframlegg 

  
 
 
Saksnr.  Utval Møtedato 
058/22 Alver formannskap 05.05.2022 

 
 
Melding/orientering til formannskapet 05.05.2022 
 

Kommunedirektøren sitt framlegg til vedtak: 
Meldinga vert teke til orientering. 

 
Politisk handsaming 
Saka skal avgjerast i formannskapet 
 
Meldingar/orienteringar: 

· Status investeringar 
· Økonomi 
· Samarbeidsavtale med Austrheim kommune om Aasheim krins – notat 
· Svar frå dep.på klage på valstyret sin møteprotokoll frå Stortingsvalet 2021 – vedlegg 
· Samarbeidsavtale mellom Alver kommune og Austrheim kommune om elevar som skal avslutte 

barneskule på Kaland skule. Avtalen gjeld dei elevar tilhøyrande Alver kommune som våren 2021 går 
på Kaland skule i Austrheim kommune på grunn av tidlegare gjesteelevordning. Elevane det gjeld vil 
frå hausten gå på 3.-7. trinn. Elevane vil kunne halde fram på Kaland skule sjølv om Lindås 
barneskule er deira nærskule. Avtalen gjeld i 5 skuleår frå 1. august 2021 og ut skuleåret 2025/26. - 
Vedlagt følgjer avtaletekst til orientering.   

· Protokoll Regionrådet 1-2022, 17. februar - vedlegg 

 

 
Vedlegg i saken: 
21.04.2022 Klage på protokolleringen i Alver kommune ved 

stortingsvalget 2021-svar dep. 
1726976 

01.04.2022 Protokoll Regionrådet 1-2022, 17. februar 1718019 
28.04.2022 Samarbeidsavtale mellom Alver kommune og Austrheim 

kommune om elevar som skal avslutta barneskule på 
Kaland skule 070621 

1728257 

01.04.2022 Sak 3-22. NAV - arbeid og helse 17. februar 2022 1718020 
01.04.2022 Sak 3-22. UIB-Earlywork feb 2022 1718022 
01.04.2022 Sak 3-22. Jordal - RNH pptx-final 1718021 
01.04.2022 Sak 6-22. IKP sjø Regionrådet 17.02.2022 1718023 
01.04.2022 Sak 7-22. Fråsegn E39 Vågsbotn - Klauvaneset 1718024 
01.04.2022 Sak 8-22. Digital samkonsultasjon - desentralisert 

sjukepleiarutdanning 
1718025 

01.04.2022 Sak 9-22. Presentasjon informasjonssikkerheit 1718026 

